
Secretaria

Actividade Convocatoria de O Pleno

Número expediente PLN/2026/12
Trámite Certificado.- Certificado acordo Pleno

Paula E. Ramos Díaz, secretaria do concello de Mugardos, provincia de A Coruña

CERTIFICO: Que o Pleno, en sesión extraordinaria realizada con data 30 de setembro 
de  2026  adoptou,  entre  outros,  o  seguinte  acordo  do  que  se  transcriben  os 
pronunciamentos da súa parte dispositiva:

“7º.-  MOCIÓN  DO  CONXUNTO  DE  GRUPOS  MUNICIPAIS  SOBRE  A 
MELLORA  E  ADAPTACIÓN  DOS  HORARIOS  DE  TRANSPORTE 
INTERURBANOS.

Non ditaminado en previa Comisión Informativa, conforme ao ROM o Alcalde abre o 
xame deste punto da orde do día concedendo o uso da palabra ao concelleiro D. Evaristo 
Deus Deus propoñente  da moción asinada polo conxunto de grupos municipais sobre a 
mellora e adaptación dos horarios de transporte interurbanos que responde ao seguinte 
texto: 

“…

O  transporte  público  interurbano  constitúe  un  servizo  esencial  para  garantir  a 
mobilidade da veciñanza de Mugardos e para favorecer a conexión do noso concello 
con Ferrol e co resto da comarca, así como con outros destinos aos que a cidadanía se 
despraza diariamente  por motivos laborais,  educativos,  sanitarios,  administrativos  ou 
persoais. 

Nun concello como Mugardos, onde unha parte importante dos desprazamentos diarios 
se  realizan  cara  a  outros  municipios,  dispoñer  dun  transporte  público  con  horarios 
adaptados ás necesidades reais da poboación non é unha cuestión secundaria. É unha 
condición necesaria para que estudantes, persoas traballadoras e todas aquelaas persoas 
que  empregan  transporte  púbico  poidan  desenvolver  a  súa  actividade  cotiá  con 
autonomía. 

Nas últimas semanas, coincidindo co inicio do curso escolar e coa recuperación das 
rutinas laborais tras o período vacacional, distintas persoas e colectivos da veciñanza 
trasladaron a súa preocupación pola actual  configuración dos horarios do servizo de 
transporte  público  por estrada que conecta  Mugardos con Ferrol  e co resto da rede 
interurbana. Destacan fundamentalmente:

-A insuficiencia dalgúns servizos ao mediodía e nas últimas horas da tarde e da noite, 
especialmente de luns a venres, que dificulta o regreso a Mugardos de persoas cuxas 
xornadas laborais ou lectivas rematan a última hora do día.

C
od

. V
al

id
ac

ió
n:

 9
ZF

W
L3

KE
2S

LX
AS

69
G

Z5
R

4G
G

9Y
 

C
or

re
cc

ió
n:

 h
ttp

s:
//m

ug
ar

do
s.

se
de

le
ct

ro
ni

ca
.g

al
/ 

D
oc

um
en

to
 a

si
na

do
 e

le
ct

ro
ni

ca
m

en
te

 d
es

de
 a

 p
la

ta
fo

rm
a 

xe
st

io
na

 e
sP

ub
lic

o 
| P

áx
in

a 
1 

a 
3



-A falta de coordinación entre determinados horarios das liñas que prestan servizo a 
Mugardos e os servizos de conexión desde Ferrol, o que pode alongar innecesariamente 
os tempos de viaxe ou facer inviables determinadas conexións. 

-As dificultades de conexión con destinos como A Coruña ou Santiago de Compostela, 
especialmente  relevantes  para  a  poboación  universitaria,  as  persoas  traballadoras  e 
aquelas que precisan desprazarse por motivos sanitarios, administrativos ou asistenciais. 

Ao tratarse dunha materia na que a Xunta de Galicia ten competencias, resulta necesario 
que esta cuestión sexa abordada institucionalmente ante a administración autonómica. A 
resposta debe partir das necesidades concretas da veciñanza e procurar solucións viables 
que permitan mellorar a mobilidade desde e cara a Mugardos.

Por  este  motivo,  e  ante  unha  demanda  que  afecta  directamente  á  vida  cotiá  de 
numerosas persoas,  os grupos municipais  consideran conveniente que a Corporación 
Municipal  actúe  de  maneira  conxunta  para  trasladar  esta  preocupación  á  Xunta  de 
Galicia e á empresa responsable da prestación do servizo, solicitando a revisión dos 
horarios e das combinacións actualmente.

Por todo o exposto, os grupos municipais do Concello de Mugardos propoñen ao Pleno 
a adopción dos seguintes: 

ACORDOS 

1  Demandar  da  Xunta  de  Galicia,  como Administración  competente  en  materia  de 
transporte  público  de  ámbito  autonómico  e  responsable  da  súa  planificación  e 
ordenación, a revisión e adaptación dos horarios e frecuencias das liñas que prestan 
servizo ao Concello de Mugardos, atendendo ás necesidades reais  de mobilidade da 
veciñanza e, especialmente, ás dificultades existentes ao mediodía e nas últimas horas 
do día de luns a venres. 

2 Reclamar a mellora da coordinación dos horarios das liñas que conectan Mugardos 
con Ferrol e cos servizos de conexión cara á Coruña, Santiago de Compostela e outros 
destinos, facilitando os desprazamentos por motivos educativos, laborais, sanitarios e 
asistenciais. 

3 Instar ao Goberno municipal a trasladar á Xunta de Galicia e á empresa concesionaria 
as  necesidades  de  mobilidade  identificadas  na  presente  moción,  solicitando  unha 
reunión  para  analizar  as  necesidades  da  veciñanza  e  as  posibles  modificacións  dos 
horarios, frecuencias e combinacións do servizo. 

4 Dar traslado do presente acordo á Consellería competente en materia de transporte da 
Xunta de Galicia e á empresa concesionaria, así como facer pública a súa aprobación 
para coñecemento da veciñanza.”

[…]

Non  subscitándose  debate  e  sometida  a  proposta  a  votación  ordinaria,  acádase  ao 
seguinte resultado:

Grupo municipal PP

(5)

BNG

(3)

PSdeG-PSOE

(3)

EU-SON  EN 
COMÚN

(1)

Sentido do voto A favor  A favor A favor A favor

En atención ao resultado da votación, o Pleno en uso das facultades previstas no art. 22 da 
Lei 7/1985, de 2 de abril, de Bases do Réxime Local, adoptou o seguinte ACORDO:

PRIMEIRO.-  Demandar  da Xunta de Galicia,  como Administración  competente  en 
materia de transporte público de ámbito autonómico e responsable da súa planificación 
e ordenación, a revisión e adaptación dos horarios e frecuencias das liñas que prestan 
servizo ao Concello de Mugardos, atendendo ás necesidades reais  de mobilidade da 
veciñanza e, especialmente, ás dificultades existentes ao mediodía e nas últimas horas 
do día de luns a venres. 

SEGUNDO.- Reclamar a mellora da coordinación dos horarios das liñas que conectan 
Mugardos con Ferrol e cos servizos de conexión cara á Coruña, Santiago de Compostela 
e  outros  destinos,  facilitando  os  desprazamentos  por  motivos  educativos,  laborais, 
sanitarios e asistenciais. 

TERCEIRO.- Instar ao Goberno municipal a trasladar á Xunta de Galicia e á empresa 
concesionaria  as  necesidades  de  mobilidade  identificadas  na  presente  moción, 
solicitando  unha  reunión  para  analizar  as  necesidades  da  veciñanza  e  as  posibles 
modificacións dos horarios, frecuencias e combinacións do servizo. 

CUARTO.- Dar traslado do presente acordo á Consellería competente en materia de 
transporte da Xunta de Galicia e á empresa concesionaria, así como facer pública a súa 
aprobación para coñecemento da veciñanza.”
E para que así conste estendo e asino a presente certificación por orde e visto e 
prace do seu Presidente, Juan Domingo de Deus Fonticoba coa reserva á que se 
refire o art. 206 do Real Decreto 2568/1986, de 28 de novembro de Organización, 
Funcionamento e Réxime Xurídico das Entidades Locais, en Mugardos á data das 
sinaturas electrónicas á marxe

